भारत सरकार
रेल मंत्रालय
राज्‍य सभा
अतारांकित प्रश्‍न सं. 1229

23.03.2012 को दिया जाने वाला उत्‍तर
गुजरात में आमान परिवर्तन परियोजनाएं  
1229.
श्री दिलीपभाई पंडया : 
क्‍या रेल मंत्री यह बताने की कृपा करेंगे कि:

(क)
राजकोट-मेहसाना-दिल्‍ली खंड सहित गुजरात में चल रही आमान परिवर्तन परियोजनाओं का ब्‍यौरा और उनकी वर्तमान स्थिति क्‍या है; 
(ख)
इस हेतु अब तक आबंटित/खर्च की गई निधियों का ब्‍यौरा क्‍या है;  
(ग)
क्‍या इन परियोजनाओं पर अधिक समय और अधिक लागत लग रही है; 
(घ) 
यदि हां, तो इस संबंध में रेलवे द्वारा क्‍या कदम उठाए गए हैं; और 
(ड.)
इन परियोजनाओं, विशेषकर राजकोट-मेहसाना-दिल्‍ली खण्‍ड को पूरा करने के लिए क्‍या समय-सीमा निर्धारित की गई है?


उत्‍तर
रेल मंत्रालय में राज्‍य मंत्री (श्री भरतसिंह सोलंकी )
(क) से (ड.) : एक विवरण सभा पटल पर रख दिया गया है। 
*****

गुजरात में आमान परिवर्तन परियोजनाओं के संबंध में 23.03.2012 को राज्‍य सभा में श्री दिलीपभाई पंड्या द्वारा पूछे जाने वाले अतारांकित प्रश्‍न सं.1229 के भाग (क) से (ड.) के उत्‍तर से संबंधित विवरण
(क) से (ड.): राजकोट-मेहसाणा-दिल्‍ली खंड पहले से ही मौजूदा बड़ी आमान वाला खंड है। इस समय गुजरात में आंशिक/पूर्ण रूप से पड़ने वाली 7 आमान परि‍वर्तन परियोजनाएं चालू हैं। उनका परियोजना-वार ब्‍यौरा, उनकी मौजूदा स्थिति तथा अभी तक आबंटित की गई/खर्च की गई निधियां निम्‍नानुसार हैं:
करोड़ रु.में

	क्र.सं. 
	परियोजना का नाम 


	31.03.2011 तक किया गया व्‍यय 
	चालू बजट 2012-13 में प्रस्‍तावित परिव्‍यय
	स्थिति

	1.
	भरूच-सामनी-दाहेज (62.36 किमी) 
	250.93
	13
	सभी ट्रैक लिंकिंग और यार्डों का कार्य पूरा हो गया है। इस खंड को 30.11.2011 से माल यातायात के लिए खोल दिया गया है। 

	2.
	अंकलेश्‍वर-राजपीपला (62.89 किमी)
	160.71
	10
	कार्य पूरा होने के अंतिम चरण में है और इसके मार्च, 2012 तक पूरा हो जाने की संभावना है। 

	3. 
	अहमदाबाद-हिम्‍मतनगर-उदयपुर (299.20 किमी)
	0.49
	35
	कार्य प्रगति के विभिन्‍न चरणों में है। 

	4.
	वायोर (24.65 किमी) तक विस्‍तार सहित भुज-नलिया (101.35 किमी)
	0.13
	50
	नक्‍शे, अनुमान आदि तैयार करने जैसी प्रारंभिक गतिविधियां शुरू कर दी गई हैं। नलिया से वायोर तक नई लाइन के लिए भूमि अधिग्रहण संबंधी कार्यवाही शुरू की जा रही है। 

	5.
	शापूर-सराडिया (46 किमी) के लिए नए सामग्री आशोधन सहित राजकोट-वेरावल, वंसजलिया से जेतलसर और वेरावल से सोमनाथ (281 किमी) तक नई लाइन एवं सोमनाथ-कोडिनार (36.91 किमी, कुल 363.54 किमी.= 321.61 किमी आमान परिवर्तन+41.93 किमी नई लाइन)
	507.24
	15
	राजकोट-वेरावल, वेरावल-सोमनाथ और वंसजलिया-जेतलसर खंड पूरा हो गया है और इसे चालू कर दिया गया है। शाहपुर-सरडिया और सोमनाथ-कोडिनार के लिए आंशिक अनुमान स्‍वीकृत कर दिए गए हैं और कार्य शुरू कर दिया गया है। 

	6.
	मेहसाणा-तरंगा हिल (57.4 किमी) आमान परिवर्तन (162 किमी+51.03 नई लाइन =कुल 213.03 किमी) पाटन-भिलडी से नई लाइन के साथ नए सामग्री आशोधन सहित भिलडी-वीरमगाम
	141.20
	40
	वीरमगाम-मेहसाणा और मेहसाणा-पाटन खंड पूरा हो गया है और इसे यात्री यातायात के लिए चालू कर दिया गया है। 
पाटन-भिलडी खंड, जहां भूमि अधिगृहीत कर ली गई है, में मिट्टी, पुल और रेलपथ संबंधी कार्य शुरू कर दिए गए हैं। 

	7.
	मियागांव-करजन-धबोई-श्‍यामलया (96.46 किमी)
	0.0
	20
	नक्‍शे, अनुमान आदि तैयार करने जैसी प्रारंभिक गतिविधियां शुरू कर दी गई हैं। 



बड़ी संख्‍या में चालू रेल परियोजनाओं और संसाधनों की सीमित उपलब्‍धता के कारण इन सभी परियोजनाओं के लिए समुचित निधियां आबंटित करना संभव नहीं है। परियोजनाओं की सापेक्ष प्राथमिकता और उनकी प्रगति को ध्‍यान में रखते हुए निधियों का आबंटन किया जाता है। इसके अलावा, भूमि की अनुपलब्‍धता, वन विभाग से स्‍वीकृति मिलने में देरी, कानून एवं व्‍यवस्‍था की प्रतिकूल स्थितियां, आंदोलनों के परिणामस्‍वरूप कार्यों का रूक जाना/निर्माण सामग्री के संचलन में बाधा आदि के कारण परियोजनाएं लंबित भी होती हैं। रेलें, सकल बजटीय सहायता के अलावा अन्‍य स्रोतों यथा राज्‍य सरकार एवं लाभार्थियों द्वारा लागत वहन में हिस्‍सेदारी, रेल विकास निगम लिमिटेड (आरवीएनएल) के माध्‍यम से परियोजना के कार्यान्‍वयन या राष्‍ट्रीय परियोजनाओं के रूप में निधियों के सृजन का प्रयास कर रही है। परियोजना के कार्यान्‍वयन के मामले में शीघ्रता लाने के लिए राज्‍य सरकार/केन्‍द्र सरकार के साथ नियमित बैठकें की जाती हैं। परियोजनाएं संसाधनों की उपलब्‍धताओं के अनुसार प्रगति पर हैं। 
*****

